
■香港文匯報記者 鄭治祖

網媒《港人講地》早前踢爆壹傳媒老闆黎智英涉嫌違反將軍澳

工業邨壹傳媒大樓的地契條款，在未獲監管機構同意下，擅自營

運傳媒及印刷以外的其他業務，黎智英及其「親信」名下至少還

有15間涉事公司，並在事件被傳媒查詢後突然於同一日「搬

竇」急急「補鑊」。多名立法會議員昨日接受香港文匯報訪問時

表示，有關行為令人質疑涉事人等「身有屎」，促請政府有關方

面展開調查，由於涉及公眾利益，一旦發現違規，須作出懲處。

根據報道，黎智英和其「親信」旗
下的15間公司，涉違規在將軍

澳工業邨經營地契容許行業以外的其
他業務，當中有經營製衣生意、商業
投資，更有「蘋果速銷」遺下的空殼
公司，部分更是歷史悠久。除黎智英
本人擔任董事，亦有黎智英的「心
腹」，包括壹傳媒執行董事周達權，
及黎智英的助理、曾於美國海軍情報
局任職的Mark Simon。
事件被傳媒曝光後，有關公司於3

月23日齊齊「搬竇」，遷往灣仔東超
商業中心。
科技園發言人回覆媒體查詢時表

示，已派員進入有關廠房巡查，相關
公司並沒有在廠房內運作。科技園明
白承批人的旗下公司如使用其位於工
業邨的地址作為商業登記地址，確實
會引起「公眾誤解」，會對有關問題
作出勸喻。

謝偉銓：最嚴重可收地

立法會建築、測量、都市規劃及園
境界議員謝偉銓認為，如有關公司服
務範圍非媒體工作，就有可能違反批
地條款，最嚴重可以收回土地。將軍
澳工業邨地契有一定限制，如果證實
經營者違規，可根據其得益按倍數追
收罰款，管方須向外公佈曾作出什麼
行動，這才是最有效的處理方法，否
則很多人會覺得改正就沒有事。
謝偉銓又指，如果情況持續惡劣，一
定要加強罰則去阻嚇，否則會浪費很多
人力巡查、跟進、檢控有關問題。

葛珮帆：存在利益衝突
民建聯立法會議員葛珮帆表示，黎

智英若不是「身有屎」，為何在被傳
媒踢爆後，便急忙將涉事的十數間公
司「搬竇」，令人質疑他以壹傳媒大
樓位置註冊公司，但長年涉嫌違反地
契條款，當中亦有可能涉及到租金、
稅務等利益衝突，而當事人對事件欠
缺交代。由於此事涉及獲公帑補貼的
土地，存在濫用資源問題，性質惡
劣，有關部門應介入調查、嚴肅跟
進、追究到底，盡快向公眾交代詳

情。

何啟明：或涉濫用補貼
工聯會立法會議員何啟明批評，黎
智英及相關公司涉嫌擅自更改有關用
地條款，為其他生意謀取利益，而違
規行為更歷史悠久，做法簡直離譜。
他指出，有關做法涉嫌濫用公帑，補
貼他的「私幫生意」，黎智英必須向
公眾作出交代，而有關方面也須徹查
事件，了解有無違規及作出相應懲
罰，並向公眾交代。

陳振英：科技園須速查
立法會金融界議員陳振英指出，涉
及的公司被傳媒揭發後迅速搬走，令
人質疑當中是否另有文章，但認為如
果有關人等確實違規違法，也必須受
罰，因事件涉及濫用公帑，涉事者也
須解釋。
他又認為，政府有關方面應給予明

確處理辦法，而香港科技園公司應該
立即跟進，調查有關公司是否違反了
工業邨的相關規定，並決定作出適合
的罰則。

壹仔涉違契 議員促徹查
相關公司急搬顯「身有屎」黎智英須交代

香港文匯報訊（記者 蕭景源）黑暴在網上煽惑年輕人由昨日周一
（4日）至周五（8日）進行「攬炒DSE考生大行動」，企圖在全港
各區堵路，阻止逾5萬名考生前往試場，惟昨晨無人響應下，黑暴竟
卑鄙地匿名虛報指在九龍區兩個試場發現炸彈，想方設法企圖製造
恐慌，阻止學生正常考試。警方隨即迅速搜索證實為虛報，未影響
考試進行。惟虛報案件無疑已引起家長和社會的關注及譴責。
考評局證實昨日早上接獲其中一所舉行DSE考試的試場學校通
知，指有警務人員於舉行中國語文科卷一考試期間到校調查，指學
校懷疑被放置炸彈。考評局即時派員到場了解，其後獲悉並無發現
炸彈，而餘下卷別的考試亦繼續如常進行。考評局指事後亦已聯絡
警方了解詳情及尋求建議，考慮是否需要作出應變措施，確保往後
公開考試能順利舉行。
警方指已將昨晨的虛報案件列作「炸彈嚇詐」，交由刑事調查隊

跟進。據悉，被黑暴謊報有炸彈的其中一個試場是位於何文田的培
正中學。警方嚴厲譴責黑暴此等卑劣無耻及極不負責任的行為，又
指惡意虛報有可能影響考生公開試的成績，亦令他們長時間準備的
辛勞付諸流水，更甚可能影響他們畢生前途。

網民讚警方保障考生
警方強調，虛報炸彈是嚴重罪行，根據公安條例第二十八條，任
何人士觸犯炸彈嚇詐行為的罪行，一經循公訴程序被定罪，可被判
處罰款15萬元及監禁5年。

至於黑暴為達個人及政治目的而肆意損害考生前途，已引起家長
及社會公憤，警方為保障考生安全及前途不受影響，迅速作出反
應，排除險情，則獲得網民一致讚好。
網民Happy Chan：「支持香港警察，堅定不移！」Homy

Ho ：「梗係啦！香港地違法都冇刑責嘅！獨沽一味只判服務
令！」Fung Love Fung：「 自己唔讀書就算啦！仲要攪（搞）啲
讀書嘅學生！正×街！支持香港警察，嚴正執法！」Po Rippon ：
「暴徒騷擾他人的行為極之討厭！自私自利！口說自由，卻最破壞
別人的自由！考生們為DSE考試用了很多時間精神去准（準）備
的，可否讓考生安靜平安去應考！？」

黑魔虛報試場有炸彈 圖「攬炒」DSE生

香港文匯報訊（記者 黃書蘭）泛
暴派為癱瘓政府施政，聲言要在9月立
法會選舉爭取議席過半，並正為此協
調。公民黨昨日開記者會，高調宣佈
該黨成員、油尖旺區議員余德寶已決
定中止參與黨內遴選程序，公民黨將
不會派員出選立法會九龍西地區直
選。不少「黃絲」網民讚他們「大局
為重」，但亦有網民揶揄︰「咁快就
逼人退選。」

余德寶「退選」訟黨放棄九西
公民黨主席梁家傑昨日宣佈，該黨

成員余德寶決定中止參與黨內遴選程
序，認為是非常可惜，但因余德寶的
理據「擲地有聲」，只好尊重其決
定，並揚言公民黨將不會派員出選九
龍西。
余德寶稱，「泛民」目前已有十多
隊出選「九龍西」，希望退出能有利
協調，有助在「九龍西」爭第四席。
公民黨的facebook專頁上，不少「黃

絲」讚余德寶以「大局為重」、「犧
牲小我」，但亦有人不齒泛暴派壟斷
選舉手段。網民「Le Klein Yeung」反
問︰「一齊投（民主黨）黃碧雲真係
好咩？」「陳永仁」就謂︰「咁快就
逼人退選。」「Kalyn Chan」則留言
說︰「 唔諗住坐監嘅人，宜（𠵱 ）家
退都係好。」
今屆立法會中，公民黨的九龍西出

選代表原為毛孟靜，惟毛孟靜在當選
同年就自稱與公民黨理念「不咬
弦」，宣佈退出公民黨，但未有像當
年湯家驊退黨般同時辭去議席，反而
以「議會陣線」成員身份繼續其議員
職務。

泛暴未「初選」先逼同道走
為咗配合泛暴大台嘅協調
選舉場大戲，呢兩日都有人高
調宣佈唔參選，包括油尖旺區
議員余德寶同李傲然，於是違
法「佔中」發起人、一直要求

泛暴派協調出選嘅戴耀廷，就喺facebook讚
佢哋「不著（着）眼於短期的得失」，「能
把目光放得更高、更遠、更大，令我非常佩
服」。「港獨」組織「青年新政」就乘勢發
起「黃碧雲challenge」，話佢哋受戴耀廷啟
發，認為有責任提返民主黨立法會議員一嚿
雲（黃碧雲）對民主嘅「貢獻」喎，叫大家
幫手推「一票不投黃碧雲」嘅口號，令好多
「黃絲」都叫一嚿雲早啲收山，唔知佢又會
唔會做出令戴耀廷佩服嘅行為呢？
戴耀廷噚日喺fb話，余德寶同李傲然之前

有參與九龍西嘅協調會議，「對九龍西最終
能成功達成協議，出了不少力」，但聲稱為
咗泛暴派喺今年選舉中取得35席以上，所以
宣佈唔會參與9月立法會選舉，大讚特讚佢
哋呢種合作態度。真係講句「唔選」就即刻
可以變成戴耀廷口中嘅「高素質的年輕一
代」。
點知，「青年新政」就轉發呢個post，話

提醒各位選民有關一嚿雲對所謂「民主運
動」嘅「貢獻」，然後發起「一票不投黃碧
雲」嘅標籤，叫大家貼喺自己個fb度，仲要
去埋戴耀廷個fb度留言。

「黃絲」叫「泛民」老人讓路
於是，「黃絲」網民紛紛留言洗版「一票
不投黃碧雲」。「Hang Woo」就勸一嚿雲
「退下來吧」，「Fong M CM」就話睇唔到
一嚿雲有乜作為，「退位讓賢啦，黃碧雲。
成日缺席，票唔識投……又同前線割席。香
港前途請還俾（畀）年青（輕）人。咁多年
零作為……知唔知醜？」「Caca La」亦
話︰「『泛民』政治老人讓路！香港人不要
再含淚投票！」
「Li Ryan」就認為一嚿雲戀棧權位，「做
左（咗）咁多年喇，今日立法會咁你又做過
啲咩？……定係你唔捨得十萬人工，不防
（妨）直講，我諗你肯唔選，應該唔少人願
意捐筆錢比（畀）你做退休金，好過你繼續
入去立法會亂投票唔開會。碧雲姐你肯唔
選，我先捐$500，歡迎大家跟隊。」咁又唔
好咁搏，分分鐘構成賄選㗎。

■香港文匯報記者 郭家好

「青政」借戴刀 籲一票不投黃碧雲

選舉唔投傳統「飯民」就
要俾「黃絲」鬧？近日有做
店主嘅網民喺 facebook 呻
「黃絲」太惡，話自己雖然
支持唔係傳統「飯民」嘅

「熱狗（熱血公民）」，但最少同「黃
營」一樣唔撐建制派，勢估唔到就因為話
自己唔投傳統「飯民」，俾「黃絲」客人
鬧足半個鐘。有網民就勸佢睇開啲，話
「呢排生意難做，唔想俾『黃絲』鬧就唯
有投其所好」。
「King Ho」日前喺facebook發文，大呻
同「黃絲」客人傾投票取向時被對方鬧足半
個鐘，原因就係佢講咗句「到時有『本土』
就投『本土』，冇就投白票囉」。

盲撐「老飯民」癲足半粒鐘
此言一出，「黃絲」客人就發晒癲咁聲淚
俱下，大鬧「熱狗」信唔過，對「黃營」亦
冇貢獻，仲點名話今屆有意代表「熱狗」參
選立法會嘅黃兆健冇機會贏，要投就投畀有
機會贏嘅傳統「飯民」喎。
面對「黃絲」客人嘅轟炸，「King Ho」

就喺心裡面話，其實「熱狗」都「為抗爭付
出咗好多」，只係「無乜媒體報道」，又話
其他泛暴派有好多政策係「抄襲」「熱狗」
嘅，但佢知道「黃絲」唔肯聽事實，所以當
時冇講出聲，只得佢好客氣咁同對方講：
「不如唔好再討論啦，其實唔同政見好平常
咋。」點知對方鬧到收唔到聲，好似誓要佢
屈服咁𠻹。
有網民就慨嘆生意難做，建議開舖頭嘅

人都唔好發表政見，以免「黃絲」發癲。
「Wing Hong Chan」就話：「生意難做，
唯有投其所好。」「Tc」亦非常認同：
「香港客人有個特地（點）就係顧客大曬
（晒），咁我因為你賣『黃』所以我幫
襯，但發現我既（嘅）『黃』同你既
（嘅）『黃』唔同，覺得貨不對辦，所以
投訴佢又合乎佢地（哋）既（嘅）思
維。」
身為「黃絲」嘅「Eunice Chan」都忍唔

住話：「我認識『藍絲』，但唔代表無偈
傾，我地（哋）各有自己立場，只要理性
討論，尊重對方，係可以共融。而永遠想
強加於別人，無論任何立場，都係錯誤方
式。」
其實，無論傳統「飯民」定係「熱狗」都
唔好得去邊，兩者都想「攬炒」香港，好似
「Samuel Tse」就話：「『泛民』全部都係
廢柴，都係政見唔同啫，不過講事實。」

■香港文匯報記者 雨航

■「青年新政」在fb呼籲「黃絲」一票不投
黃碧雲。 「青年新政」fb截圖

■警方譴責暴徒虛報炸彈，試圖影響DSE考生。 警方圖片

■培正中學是其中一個被黑暴謊報有炸彈的試場。 資料圖片

■余德寶（右二）宣佈中止參與公民黨
內的遴選。 香港文匯報記者 攝

■壹傳媒大樓被踢
爆涉嫌違反地契條
款。 資料圖片

■急急「搬
竇」的包括與
Mark Simon
有關的公司。


